
PPA UUMCAS ONLINE: Seramai tujuh (7) orang mentor dari program keusahawanan UCI telah 

berkampung selama tiga hari di Swiss Inn, Sungai Petani bermula pada 23 Mac – 25 Mac 2017 

untuk memperkasakan modul keusahawanan bagi program UCI. Di dalam bengkel tersebut, 

sebanyak lapan (8) buah modul keusahawanan di dalam bidang industri kreatif telah dihasilkan 

seperti keterampilan keusahawanan, idea perniagaan & BMC, kemahiran jualan, rancangan 

pemasaran, dokumentasi perniagaan, crowd sourcing dan pelan tindakan. 

UCI adalah program pengalaman berasaskan ‘dunia perniagaan sebenar’ yang berupaya 

memberi pendedahan kepada bakal usahawan kepada konteks perniagaan bagi membolehkan 

mereka meningkatkan kemahiran secara spesifik serta memperkembangkan kerjaya mereka. Di 

dalam program ini, bakat dan potensi pelajar di dalam industri kreatif akan dikembangkan secara 

sistematik melalui program UCI yang terancang sehingga berupaya menjadi seorang ushawan

yang berjaya. Program yang ditaja oleh Kementerian Pengajian Tinggi ini melalui kerjasama 

Institut Pembangunan Usahawan dan Koperasi (CEDI dikendalikan oleh Pejabat Pembangunan 

Pelajar dan Alumni, UUM CAS akan berjalan selama 12 bulan dan akan berkahir pada October 

2017. 

Modul yang diberikan nama “Usahawan Kreatif Utara” akan dijadikan rujukan oleh peserta UCI 

yang telah berjaya di dalam sesi pitching ketika menjalankan perniagaan kelak. Mereka 

dijadualkan akan mengikuti bengkel Usahawan Kreatif Utara pada 31 Mac 2017 - 2 April 2017 ini 

di Pulau Pinang dan mengguna pakai modul ini. 

Sekian 

